
COVID-19, infeksioni i shkaktuar me SARS CoV-2,
éshté sémundje qé prek edhe fémijét. Sipas AAP-
sé né SHBA 28% e té infektuarve jané fémije. Né
Klinikén e Pediatrise s¢ QKUK-sé prej qershorit te
vitit 2020 deri né gusht te vitit 2021 kané gené té
hospitalizuar 180 femije, prej té cileve me letalitet
kané pérfunduar 3 fémijé. Vetém gjaté gushtit té
vitit 2021 neé meényre ambulantore jane trajtuar 228
raste.

Arsyeja pér semundje meé té lehte, ndonjehere
asimptomatike, mendohet té jené infeksionet e
shpeshta respiratore me viruse té tjera respiratore
dhe me COVID-19 né moshat pediatrike. Sémundja
te fémijét, megjithaté, mund té jeté e réndé, peér cka
femijet kané nevoje té hospitalizohen, ndonjehere
edhe né Repartet e Kujdesit Intenziv.

Fémijét, té cilat kané obezitet, diabet dhe astme,
jané me rrezik mé té madh pér té zhvilluar sémundje
meé té rende, gjithashtu edhe femijet me defekte
né zemer, semundje gjenetike apo té lidhura me

problemet e SNQ-sé.

Simptomat me té cilat féemiet me COVID-19
jané paragitur né Klinikeén e Pediatrise kane qene:
simptoma  gastrointestinale  (mundim,  vjellje,
dhembje barku dhe diarre), temperatura, kolla, e cila
pastaj behet produktive, ethe, dhembje e muskujve
dhe e nyjeve, dhembje koke, dhembje fyti, nxénie
e hundés, lodhje e plogéshti, humbje e shijes dhe e

nuhatjes.

Vaksinimi i moshave pediatrike. Disa shtete kane
zhvilluar dhe kané testuar vaksina pér moshat
pediatrike. Testimet pér fémijet me té vegjel se 3
vjeg janeé kryer per 2 vaksina teé inaktivuara, por ato
nuk jane aprovuar dhe keshtu vazhdon hulumtimi
klinik pér siguri edhe pér efikasitet. Prej 5 dhjetorit
2021 éshté aprovuar vaksina mARN né moshat 5-11
vjeg, e cila jepet né dy doza né interval prej 8 javésh
dhe éshte dozé mé e ulét se doza per femije me te
medhenj - 10 microgram krahasuar me 30 pg té
mbi 12 vjegarve. Hulumtimet déshmojné ge eshte
efektive deri 91% pér té parandaluar infeksionin me
COVID-19. Pér moshat 12-17 vjeg jané aprovuar 2
vaksina té prodhuara nga Pfizer dhe nga Moderna.
Vaksina e Pfizerit, e cila permban dozén si te té
rriturit, jepet né dy doza ne diferencé kohore 3-6
jave pas dozeés se pare (doza e treté preferohet te
fémijét me imunitet té komprometuar). Hulumtimet
tregojné efikasitetin e vaksinés 100%. Vaksina
Moderna gjithashtu jepet ne dy doza né periudhé
kohore 4-6 javé (doza e treté preferohet te femijet
me imunitet té komprometuar).

Vaksinimi i fémijéve té moshave mbi 16 vjeg behet
me doza té té rriturve dhe mendohet qé efikasiteti i
tyre arrin deri né 91%.

Vaksinimi i té gjithé popullatés éshté treguar
fitimprures ne aspektin mjekésor, pérfshire edhe

fémijét e adoleshentét, por ende mbeten pér t'u
percjellé e pér t'u raportuar edhe efektet negative té
vogla, si¢ jané: dhembja lokale, lodhja, kokédhembja
apo atyre té rralla si miokarditi, sidomos te djemté e
moshave 16-24 vjec.

Vaksinimi, pérveg qé mbron fémijét, preferohet
edhe pér shkak se fémija asimptomatik, mund té jeté
burim infeksioni pér té rriturit.

